
И з д а т ӗ л с т в ӑ р а н .

Нойабӗр уйӑхӗнче «Колхозник йалавӗ* хаҫатра М. Да- 
нилӑв-Чалдун йулташӑн „Ункӑран" йатлӑ калавӗ пи- 
четленсе тухрӗ. Ҫакӑн хыҫҫӑн колхозсемпе йӑлсенчен, 
шкулсенчен кулленех ҫак калав пирки нумай ҫырусем 
килме пуҫларӗҫ. Ҫырусем пурте „Ункӑран“ калава ву- 
лав ҫурчӗсенче, халӑх пухӑвӗсенче тата вӗренекенсем  
хӑйсен ашшӗ амӑшӗсене вуласа пани ҫинчен калаҫҫӗ.

Акӑ вёсенчен хӑшпӗрисем:
Кӗҫӗн Йелчӗкри вулав ҫурчӗн пуҫлӑхӗ Йефим Игнат- 

йӗв ҫапла ҫырат:
„Ункӑран" калава вулав ҫуртне пыракан кол- 

хозниксемпе ҫамрӑксене темиҫе хугчен те вуласа 
патӑм. Калав итлекен колхозниксем сирӗнтен 
татах „Ункӑран" йевӗрлӗ к^лавсем пичетлесе 
пама ыйтаҫҫӗ".

Малала Игнагйӗв йулташ хӑйӗн ҫырӑвӗнче 1917— 23- 
мӗш ҫулсенче хӑй ҫарта пулни ҫинчен кӗскен аса илсе 
ҫырат.

Ҫӗнӗ Мамири (Канаш р.) „Ворошилӑв” колхозран  
А. Йефимӑв йулташ та „Ункӑран” калава колхозниксем 
пысӑк хапӑлпа вуларӗҫ, тесе пӗлтерет.

„Пирӗн Ворошилӑв йулташ йачӗпе тӑракан кол- 
хозра „Ункӑран* калава вуламан колхозник йул- 
марӗ. Есӗр ҫӗнӗ калавсем тата пичетлесе кӑлара-

тӑр пулӗ тесе „Колхозник йалавӗ* хаҫата25 екҫемп- 
фар ҫырӑнтӑмӑр".

Палтай шкулӗнче (Йетӗрне р.) вӗренекен П. Бойков 
йулташ „Ункӑран" калава вуланӑ хыҫҫӑн ҫапла ҫырса 
пӗлтерет.

„Ку вӑхӑтчен епӗ сирӗнпе ҫыхӑну тытман. „Ункӑ- 
ран“ калава вуланӑ хыҫҫӑн хамӑн шухӑша каласа 
памасӑр тӑма пултараймарӑм. Чалдун йулташӑн 
калавӗнчи Ҫӗпӗр партизанӗсем, ревофуцишӗн хӑй- 
сене хӗрхенмесӗр тӑшмансемпе ҫааӑҫакан паттӑр- 
сем, пирӗн чӗререн тухас ҫук. Чалдун калавӗ— 
пирӗншӗн хаклӑ калав. Калава ҫӑмӑл чӗлхепе ҫырнӑ. 
Палтай шкулӗнче вӗренекен ҫамрӑксем Чалдун йул- 
ташран илемлӗ калавсем татах кӗтеҫҫӗА

Акӑ тата, ҫичӗ ҫул хушши граждӑн вӑрҫинче шур- 
рисемпе ҫапӑҫса, инвалида тухнӑ колхозникӑн ывӑлӗ 
Й. М. Йефимӑв ҫапла ҫырат:

„Пирӗн Вӑрӑм Тури (Шупашкар р.) колхозниксем 
„Ункӑран" йатлӑ калава пӗтӗмпех вуласа пычӗҫ. 
Епӗ хам та хамӑн атте-аннене ҫак калава вуласа 
патӑм. Ҫакӑн хыҫҫӑн манӑн атте нумайччен никама 
сӑмах ченмесӗр тӗлӗрсе ларчӗ. —  Ҫапла ҫав, ачам, 
санӑн аҫу та 7 ҫул хушши вӑрҫӑсенче ҫапӑҫнӑ 
чухне йӑвӑрлӑхсем сахалах курман. «Ункӑран» ка- 
лавра ҫырнӑ хӑрушӑ вӑхӑтсем тӗрӗс пулнӑ, —  тесе  
хучӗ манӑн атте“.

Шупашкар районӗнчи Мӑн Карачурари колхозниксем 
вунпӗрӗн пухӑнса ҫыру ҫырса йачӗҫ. Ҫырура вӗсем 
ҫапла калаҫҫӗ:

„Чалдун йулташӑн „Ункӑран" йатлӑ калавне те- 
миҫе хутчен теколхозниксене вуласа панӑ. Ҫакнаш- 
кал калавсене час-часах хаҫатра пичетлесе кӑларма



ыйтатпӑр. Кунпз пӗрлех „Колхозник йалавне'—  
пирӗн колхозсем мӗнле ҫуралсаӳсни ҫинчен илемлӗ 
калавсем ҫырса иама сӗнетпӗр еп ӗр “.

Ҫакӑнга кӑтартнӑ ҫырусем колхозниксем хушшинче  
илемлӗ литературӑна вулас текенсен шучӗ кулленех 
ӳссе пыни ҫинчен калаҫҫӗ. Вӗсемех тата ҫав вулакан- 
сем литературӑ ӗҫне активлӑн хутшӑнса пынине те кӑ- 
тартаҫҫӗ. Хӑйсен ҫырӑвӗсенче вӗсем колхоз йенӗпе те 
тата социалисӑм строитӗлствин ытти йенӗсен тӗлӗшӗпе 
те илемлӗ калавсем ҫырса пама ыйтаҫҫӗ.

Колхозниксем ыйтнине шута илсе, епӗр Чалдунӑн 
«Ункӑран»калавне уйрӑм кӗнеке туса кӑларатпӑр.

Редактӑр.

Тарӑн шухӑша путса, йӑвӑррӑн каш лаҫҫӗо тай- 
гари ватӑ кедрсем, чӑрӑшсем, пихтӑсем. Йӗри- 
тавра нӳр, ҫӗрӗк йӑвӑҫ, кӑмпа, мӑк шӑрши. Сыв- 
лама йӑвӑр. Ҫӑварпа сывласан, пыр тӗпне касат, 
сӑмсапа сывласан, вӗгӗ табак туртнӑ пек ӳсӗрт- 
терет. Хура сӑкман пек карса илнӗ хура пӗлӗтрен 
кӗрхи вӗтӗ ҫӑмӑр йӑсласа анат. Ҫавӑнпа та ҫан- 
талӑк пушшех нӳрлӗ сӑнлӑ курӑнат.

Ш четинкин партизан отрйачӗ, шуррисен кара- 
тӗлни отрйачӗпе виҫӗ тавлӑк пӗр чарӑнмасӑр 
ҫапӑҫнӑ хыҫҫӑн, ывӑннӑ,— малала чӑтса тӑрайман, 
вӑхӑтлӑха чакса, ҫӗнӗрен вӑй пуҫтарса, тепӗр 
хут тытӑҫма шутланӑ.

Ш уррисем ытла хӗстернипе вӑл ҫӗрле чакнӑ. 
Ҫӑмӑр ҫунипе кӗркуннехи ҫӗр тӗттӗм пулнӑ Уйӑх 
мар, ҫӑлтӑр та курӑнман. Ҫавӑн пирки отрйад 
ӑҫтала чакнине Ш четинкин хӑй те, партизанӗсем 
те чухласа илеймен. Йулашкинчен, аташса, ҫын 
кӗрсе тухайми лачака ункине кӗрсе кайнӑ. Ла- 
чака йӗри-тавра хӗрӗх ҫухрӑм. Шӑп вӑтаҫӗрӗнче 
утрав. Утравӗн урлӑшӗ ӳлтӑ ҫухрӑм, тӑрӑшшӗ —  
тӑхӑр ҫухрӑм.

Ҫав лачака ункинчен ӗнтӗ Абакан йатлӑ пысӑк, 
пулӑлӑ, ыткӑнса йухакан, сулхӑн шывлӑ ҫырма 
пуҫланса кайат. Абакан гӑрӑх ҫула пӗчӗкрех 
прахутсем те ҫӳреҫҫӗ. Абакан шывӗ Минуҫинск



хулинчен кӑшт айаларах Йениҫей шывне пырса 
хутшӑнат.

Ҫав лачака ункине кӗрсен, унтан тухма питё 
кансӗр. Икӗ вырӑнта ҫеҫ сукмаксем пур. Вал 
сукмаксене хӑшпӗр ҫынсем ҫеҫ пӗлеҫҫӗ.

Ҫутӑ/са, курӑна пуҫласан тин Ш четинкин хгйӗн 
отрйачӗпе аташса, йӑнӑш ҫулпа кӗрсе кяйнине 
чухласа илчӗ.

— Стой! Чарӑнӑр, йулташсем. Епӗр йӑнӑш ҫулпа 
кёрсе кайнӑ. Кам чухлат, —хӑш вырӑнта епӗр? Мана 
пирӗн отрйад Абакан лачаки ункине ҫигсе кӗнӗ 
пек туйӑнат, — терӗ вӑл, виҫӗ тавлӑк пӗр хӗлхем 
ҫисе курман, хӗҫ пек ҫӳхелнӗ тимёр кӑвак ӑйӑрне 
чарса. Айӑрӗ те аташса йӑнӑш ҫулпа кӗрсе кай- 
нине сисрӗ пулас: пуҫне ҫӗклерӗ те, хӑлхисене 
тӑратса, унтала-кунтала пӑхкаласа илчӗ.

— Тӗрӗс, Ш четинкин йулташ, пирӗн отрйад ла
чака ункине ҫитсе кӗнӗ. Малала кайма ҫул ҫук. 
Кӗнӗ йӗрпе калле тухмасан, епер ку лачака ун- 
кинчен нихҫан та тухас ҫук. Малала кайсан та, 
айккинеле пӑрӑнсан та, лашапа та, ҫуран та каҫма 
вырӑн ҫук. Пирӗн йӗри-тавра— кӗсел пек хумханса 
тӑракан лачака. Ку лачака ункинче сахалах мар 
охогниксем, приискатӗлсем аташса кӗрсе, тухай- * 
масӑр пӗтнӗ,— терӗ Черемховски шахтинчен пына 
шахтор, партизан Трусӑв.

Ш четинкин Трусӑвӑн куҫӗсенчен шӑтарас пек 
пӑхса илчӗ те кӑшг шухӑша кайса ларчӗ. Унтан 
айӗнчи ӑйӑрӗн пӗкӗ пек авӑнчӑк мӑйӗнчен аллипе 
ҫупӑрласа:

—  Ҫук, Трусӑв йулташ, кӗнӗ йӗрпе калле тухма 
йурамаст: хӑрушӑ, мӗншӗн тесен шуррисем пи 
рӗн отрйад лачака ункине кӗрсе кайнине сиссен,



епӗр калле тухасса сыхласа, отрйада пӗтӗмпех 
ҫӗмӗрсе тӑкма пултараҫҫӗ. Пӗтӗм вӑйа хурса пуҫ- 
тарнӑ отрйада салатса йарсан, ҫӗнӗрен пуҫтарасси 
пит йӑвӑр.

—  Курӑпӑр. Кӗнӗ йӗрпе каймасан, ӑҫтан йерт- 
се тухӑн отрйада? —  ҫилленсе, пӑрӑнса кайрӗ 
Трусӑв.

—  Йури улталаса йертсе кёнӗ пул, пире ку 
лачака ункине. Отрйадра шуррисен шпионё пур 
пулӗ, — мӑкӑр-мӑкӑр калаҫни илтёнчё партизан- 
сен хушшинче.

—  Ан хӑрӑр. Отрйадра нимёнле шпион та ҫук, 
йулташсем. Ҫӗр питӗ тӗттӗм пулнипе хамӑрах 
йӑнӑш кӗрсе кай н ӑ ,— тесе лӑплантарчӗ Ш четин
кин партизансене хӑйӗн йаланхи ӑшӑ сӑмахӗпе.

—  Ш четинкин йулташ. Епӗ ку лачака ункинчен 
тухма сукмак пӗлетӗп. Анчах хал  ̂ хӑш вырӑнта 
иккенне кӑшт манна. Чухласа илейместӗп. Есӗр 
мана шанатӑр пулсан, епӗ малтан разведкӑна кай- 
са килем. Вара пӗтём отрйадпа тухӑпӑр, —  терӗ 
партизан Макар.

М акар ҫурта пек йаштака пӳлӗ, маттур йӗкӗт. 
Унӑн ҫаврака тулли куҫ шуррисем, ҫӗр ҫывӑриа- 
сӑр ҫӳренипе, сарӑхнӑ. Вӗсем ылттӑн тӗслӗ, сап- 
сарӑ курӑнаҫҫӗ. Питҫӑмартийӗсем тин пиҫсе ҫит- 
нӗ пзнӳлми пек,— таса, хӗрлӗ. М акар тӑваттӑмӗш 
ҫул ӗнтӗ пёр канмасӑр вӑрҫӑра ҫӳрет. Малтан 
вӑл Германи вӑрҫинче икӗ ҫул ҫӳресе тавӑрӑннӑ. 
Унтан килсен, пёр ерне пек пурӑнсанах, Колчак 
ҫарне тытса кайнӑ. Унта нумай ҫӳремен. Ш четин
кин отрйадне тарса пынӑ. Партизан отрйадӗнче 
иккӗмӗш ҫул ӗнтӗ тайга тӑрӑх выҫӑлӑ-тутӑлӑ, ҫӗ- 
тӗк ҫатӑк тумтирпе, ерни-ернипе ҫывӑрмасӑр, уйӑхӗ



уйӑхӗпе пит-куҫне ҫумасӑр, Колчакӑн каратӗлни 
отрйачӗсемпе ҫапӑҫат. Партизана кашни сехетре, 
кашни минутра, кашни ҫекундӑра — малта та, хы- 
ҫалта та вилӗм сыхласа ҫӳрет. Анчах, мӗнле сых- 
ласан та, Макарӑк мӑйӗнчен ҫавӑрса тытса, пусса 
ӳкереймест. Макар вилӗме парӑнмаст. Хӑрамаст. 
Вӑл паттӑр. Ҫӑмӑл ӗҫ мар вӑл пуйансемпе ҫапӑ- 
ҫасси, вӗсене ҫӗнтересси.

Макар ҫамрӑк*ха. Тутисемпе йанаххине тин 
мӑйӑх- сухал сӑрат пулсан та, вӑл нумай пурӑн- 
нӑ, нумай илтнӗ, нумай пӗлет, нумай тӳснӗ. Мал
та татах та нумай ха курмали, илтмели, пӗлмели, 
тӳсмели. Макарӑн пурнӑҫӗ тин пуҫланат-ха.

Салтака кайиччен Макар тӗрлӗ прии скӑ-ш ах- 
тӑсенче ӗҫлесе пурӑннӑ. Кунта тӗрлӗ ҫын п у л н ӑ ,^  
аванни те усалли те. Ш ахтӑ .хуҫисем рабочи- 
сен кул/гурлӑхӗшӗн тӑрӑшман, ҫавӑнпа та ӗҫлекен- 
сенчен хӑш-пӗрисем пушӑ вӑхӑта ерех ӗҫсе, карт- 
ла выпаса, хӗрарӑмсен хыҫӗнчен хӑваласа иртер- 
нӗ, тепӗр чухне вӗсем айӑпсӑр ҫыннах тыта тыта 
хӗненӗ. Макар та вӗсенчен йулман, вӑл та ҫавӑн 
пекех ирсӗр хӑтланнӑ.

М акар ҫак Абакан лачакинче ерни-ернипе, уйӑ- 
хӗ-уйӑхӗпе ылттӑн ҫуса выртнӑ. Кунта вӑл урлӑ 
та, тӑрӑх та, ӑҫтан кӗмели, ӑҫтан тухмали сукмак- 
сем тӑрах каллӗ-маллӗ сахалах мар утнӑ, чупнӑ. 
Ҫавӑнпа та Макар ҫак лачака ункине хӑй алли 
иҫнчи пӳрнисем пек таса пӗлет.

М акар тӗнчере ҫирӗм улттӑмӗш ҫул ҫеҫ пурӑнат. 
Тӳррипе калйСан, вӑл хӑй ку таринччен мӗншӗн 
пурӑннине те  пӗлмен. Уншӑн ерех, табак, карт, 
хӗрарӑм, ҫапӑҫу, ирсӗр сӑмахсем пулсан ҫитнӗ.
10 \



Ҫак малта кӑтартнӑ пурнӑҫшӑн Макар ылттӑн ҫеҫ 
мар, чунне пама та хатӗр пулнӑ. Шеллемен.

Еҫсе ӳсӗрӗлсе, урнӑ йьпӑ пек, кампа лекнӗ, ун- 
па ҫапӑҫса ҫӳренипе Макар икё малти шӑлӗсене 
ҫухатнӑ. Хӑй ылттӑн чавакан пулсан та, Макар 
хут ҫав шӑлӗсене те ылттӑнтан ларттарайман. Мал
ти шӑлӗсем ҫуккипе, калаҫнӑ чух ҫӑварӗнч^ хӗр- 
лӗ чӗлхи каллӗ маллӗ пӑтранни курӑнат. Сӑмахӗ- 
сем вара тӗрӗс тухмаҫҫӗ. Шӑлсӑр карчӑк пек вӑл: 
С, Ҫ саспаллисем вырӑнне, Ш  калат. Сӑмахӗсем 
селӗп тухнинчен Макар хӑш чух вӑтанат пулас. 
Ун пек чух вара Макар, катӑк шӑлӗсене тутисем- 
пе хупласа:

— Колчака ҫӗнтерсе, вӑрҫӑ пӗтсен, каллех ылт- 
тӑн ҫума пуҫласанах, пуринчен малтан шӑлсене 
ылттӑнтан ларттаратӑп,— тесе мухтанат партизан- 
сен умёнче. Йуратат Макар хӑйӗн йулташӗсем 
умӗнче мухтанма. Вӑхӑт-вӑхӑт кӑшт суйма та пул- 
тарат. Ҫавӑнпа та отрйад пуҫлӑхӗ Ш четинкин М а
кар ҫине пит шансах каймаст, мёншён тесен Ма- 
карӑн халё те айӑпӗсем пур: вӑл, час-часах тур- 
рипе мар, суйасшӑн тӑрӑшат. Ш ыва кёрсен те 
типӗ тухасшӑн хӑтланат. Анчах суйма та пёлмест, 
суйнӑ ҫӗртех суйи тухса пырат.

Макар разведкӑна кайса пӗр-пӗр йала ҫитсе 
лексен, чи малтан, ӗҫне тӑвиччен, хӑйулӑрах п у -  

ласшӑн, самогон тупса ӗҫсе хӗрет. Унтан хӗрарӑм 
тупса йӑпанат. Еҫсе, хӗрарӑмсемпе асса ҫӳренӗшӗн 
Макар ҫинчен йалти хресченсем темиҫе хут та 
Шчетинкина кала-кала панӑ ӗитӗ. Ҫавӑн пирки 
Ш четинкин Макара пӗрре ҫеҫ мар: асса ан ҫӳре,—  
тесе каланӑ. Ҫук, Макар хӑйӗнне пӑрахмаст. Ерех- 
пе хёрарӑмсем Макарӑн ҫамрӑк черине астараҫҫех.

Анчах мӗн каласан та, отрйадра Макарйн усал" 
линчен ырлӑхӗ нумайрах, мёншён тесен вйл раз- 
ведкйна кайсан, ӗҫне тумасйр, нимён пёлмесёр 
ҫавйрйнман. Макаршйн, йепле ййвйр пулсан та, 
вйл йаланах шуррисем йҫта, хйш вырйнта, хйш 
йалта тйнине, мӗн чухлӗ вйй пуррине, мӗнле хӗҫпй- 
шаллине тёплён пёлсе тавйрйннй Макар раз
ведки хыҫҫйн отрйад пёр шикленмесёр ьырйнтан- 
вырйна куҫма пултарат. Ҫак йенчен пйхсан вара, 
Ш четинкин М акар ҫине хйй ҫине шаннй пекех 
шаннй.

Шчетинкинйн Макар ҫине шанмали сйлтавё те 
пулнй. Вёсем вёт иккёш те пёр ййхран, пер клас 
ҫыннисем. П ӗри— ылттйн ҫйвакан приискатёл ывй- 
лӗ, тенри ҫӗр кймрйкё чавакан шахтор ачи. Вё- 
сем пёр хёвел ҫуги айёнче, пёр хёрлё йалав тыт- 
са, Ҫӗпӗр тайгипе хирӗсем тйрйх Раҫҫеӑ патши 
пуласшйн тйрйшакан Колчак ҫарне хирӗҫ тйрса 
ҫапйҫаҫҫӗ.

Хут те мён чухлё хурласан та, мухтасан та, 
ҫапах М акар иккӗмӗш ҫул ӗнтӗ суйа тӗнчене ҫӗ- 
мӗрсе тйкса, ҫӗнӗ, чйн-чйн тёнче тйвасшйн ви- 
лӗмрен хйрамасйр, выҫйлй-тутйлй, чӗп-чӗрӗ йунпа 
пӗвӗнсе ҫапйҫат. Хййшён анчах мар, пӗтӗм Раҫ- 
ҫейри, Ҫӗпӗрти, Украинйри, Кавказри ӗҫлекен- 
семпе хресченсемшён тйрйшат.

Анчах ҫак суйа тӗнчене тытса тйракансем, ҫав 
суйалйха ҫӗмӗрттересшӗн мар, пётём вййёсене 
пуҫтарса, вёсем Макара хирӗҫ тйраҫҫӗ:—  Ж улик 
вйл. Еҫет. Картла выл,ат. Хёрарймсемпе асат. Турра, 
чиркӗве, пупсене хирӗҫ пырат,— тесе аййпласа, ҫй- 
варӗсенчен кйпйк кйларса, кйшкйраҫҫӗ, Мйнтйр, 
кӗпш ек пӳрнисемпе Макар ҫине чйсса кйтартаҫҫӗ... 

Кам ҫине? Пӗр Макар ҫине ҫеҫ-и? Ҫук, пурин 
ҫине те, кам та кам ҫав суйа тӗнчене ҫӗмӗрсе, ҫӗнӗ 
тӗнче тӑвасшӑн, ҫавсем ҫине.

Ех, хӑйсем, хӑйсем мӗн хӑтланаҫҫӗ! Ана кур- 
маҫҫӗ, пӗлмеҫҫӗ теҫҫӗ пул, пире. Кам вӗрентнӗ 
ҫав Макара ӗҫме, картла выл,ама, хӗрарӑмсемпе 
асма? Есӗр мар-и, суйа тӗнчене тыгса тӑракан 
жулик-шарлатансем, тӗнче ултавҫисем?

Макар, Иван, Макҫӑм, Ваҫилисем ҫав суйа тӗн- 
чене тытса тӑракан ултазҫӑсене ҫӗнтересшӑн ҫа- 
пӑҫаҫҫӗ. Ҫӗнгересси инҫе мар. Анчах унччен ну
май вӑй кирлӗ, нумай ӗҫхалӑхӗпе хресченсен йу- 
нӗ тӑкӑнӗ.

Ш четинкин Макар ҫине, хӑйӗн тӑван шӑллё 
ҫине пӑхнӑ пек, пӑхса илчӗ.

—  Разведкӑна, Макар, есӗр Фроловпа иксӗр 
кайӑр. Отрйада кӑлар^мали ҫула тӗплӗн пӗлмесӗр 
калле ан ҫавӑрӑнӑр. Йала-мӗне ҫитсе лексен, ёҫсе, 
асса ан ҫӳре. Йулашки хут астутаратӑп,— кайран 
хресченсем мӗн те пулин каласси ан пултӑр. Ун 
пек, кун пек пулас пулсан, малашне ман отрйада йу- 
лӑп тесе ан та шутла. Отрйад йатне те ҫӗртсе 
ан ҫӳре. Илтрӗн-и?.. Тата шуррисен отрйачӗ хӑш 
йалта тӑрат, мӗн чухлӗ унӑн вӑйӗ, ҫавна пӗлсе 
таврӑнӑр. Анчах нумай ан ҫӳрӗр. Пит нумай ҫӳ- 
ресен— ҫур сутка. Анлантӑр-и?— начал,никле хуш- 
са каларӗ Шчетинкин...

Макар Ш четинкин сӑмахӗсемпе пӗтӗмпех ки- 
лӗшрӗ. Хирӗҫ чӗнмерӗ. Йаланхи пек, пуҫне ҫеҫ 
тайрӗ. Макар нумай калаҫмаст. Анчах мӗн хуш- 
нине тӗплӗн тума тӑрӑшат.

Разведкӑнакайакансемпе калаҫса пӗтерсен, Ш че
тинкин ытти партизансен йенне ҫаврӑнса тӑчӗ.



-— Лашӑрсем ҫинчен анса, вёсене курӑк ҫине 
ҫиме йарӑр. Кирлӗ вырӑнсене хуралсем тӑратӑр!— 
тесе приказ пачӗ.

Партизансем ҫавӑнтах лашисем ҫийӗсенчен сике- 
сике анса, ҫӑварлӑхӗсене кӑларса тӑм ӳкнипе са- 
рӑха пуҫланӑ вӑрӑм курӑк ҫине йачӗҫ. Хӑйсем 
ушкӑнӑн-ушкӑнӑн канма ларчӗҫ, хӑшӗсем курӑк 
ҫине чӑсӑлса выртрӗҫ.

Макарпа Фролов виҫӗ тавлӑк ҫи п  рмен выҫӑ ла- 
шисене майӗпен уттарчӗҫ. Вӗсене Шчетинкин, 
курӑнми пуличченех пӑхса тӑрса, ӑсатса йачӗ.

II
Иӗри-тавра вӑрман кашласа ларат. Нӳрлӗ лача

ка ш ӑрш и сӑмсана ҫурат. Кӗрхи хшӑнасем вилес 
умён аран аран нӑйласа вӗҫеҫҫӗ. Ҫентабӗр хӗвелӗ 
майӗпен кӑнтӑрланала кармашат. Лаша ури айӗн- 
че кӗрхи курӑк чаштӑртата1’. Макарпа Фролов 
лачака тӑрӑх тӑвӑр сукмакпа пыраҫҫӗ. Макар 
малта, Фролов кайра. Иккӗшӗ те вӗсем ҫын илт- 
меле мар пӑшӑл-пӑшӑл калаҫаҫҫӗ. Ҫапла ка
л а ч а  пынӑ ҫӗртрех сисмен те, лачака ункинчзн 
тухса та кайнӑ. Малта, инҫете мар, мечӗтлӗ тутар 
йалӗ курӑнат.

—  Пӑх-ха, пӑх, Макар. Иала ҫитсе тухрӑмӑр. 
Мӗнле йал вӑл, пӗлетӗн-и?— савӑнӑҫлӑ кӑшкӑрса 
йачӗ Фролов.

—  Кӑшлав вӑл, тутар йалӗ, — кӗскен пӗлтерчӗ 
Макар.

—  Ата, кӗрсе апагланса тухар, манӑн пит ҫийес 
килет. Санӑн йепле?— терӗ Фролов.

—  Епӗ те вӗт санпа пёрлех виҫҫӗмӗш кун ҫимен. 
Кӗресси кӗрӗпӗр те, й)^ланутпа мар, ҫуран. Ку

йалта шуррисен отрйачӗ тӑма пултарат, мӗншӗн 
тесен кунта тайга хӗрри. Пуйан йал вӑл Кӑшлав— 
терё Макар, ун-кун пӑхкаласа.

—  Апла лашасене ак ҫак кукӑра кӳртсе кӑкарса 
хӑвзратпӑр та, хамӑр ҫуран к ӗретп ӗр— тесе, Ф ро
лов утланнӑ лашин пуҫне пӗр ҫӑра хурӑн вӑрмане 
йеннеле пӑрса уттарчӗ.

Вӑрман патне ҫитсе пынӑ чух, сасартӑк тӑватӑ 
йуланут, лашисене казакла йӑкӑлт-йзкӑлт сиктерсё, 
пырса та тухрӗҫ.

—  Лекрӗмӗр. Ав, шуррисен разведки, —  тесе 
хӑранӑ сассипе кӑшкӑрарах каларӗ Фролов.

—  Чӑнах. Ата, ан йӳл ман хыҫран, — терё М а
кар, ҫӗлен пек авкаланса утакан ҫӳрен лашине 
карт туртса. Лаши ҫавӑнтах мӑйне хур пек чӑс- 
са хучӗ те, тапса сикрӗ. Ун хыҫӗнчен Фролов 
сиктерчӗ. Хыҫӗсенчен пылчӑк ҫеҫ ҫӗкленсе йул- 
чӗ. Вӗсене курсан, шуррисем те лашисене хис- 
тесе сиктере пуҫларӗҫ:

— Стой! Чарӑнӑр! —  кӑшкӑрапуҫларӗҫ хыҫалтан. 
Унчен те пулмарӗ,йӗркесӗр пӑшал сассисем пӗррин 
хыҫҫӑн тепри кӗрлесе те кайрӗҫ.

—  Ай! —  хайаррӑн кӑшкӑрса йарса,лаши ҫинчен 
кӗлте пек сирпӗнсе ӳксе йулчӗ Фролов. Лаши, аҫа- 
ҫиҫӗм пек Макартан иртсе, килнӗҫулпавӗҫтерчӗ.

Макар лаши мӑйӗ ҫумне сӑвӑс пек ҫыпӑҫса 
выртрӗ те, шуррисенчен хӑтӑласшӑн, лашине ури- 
семпе хӗстерсе хӑвала пуҫларӗ. Ш уррисем пӑшалӗ- 
сене кӗрлеттереҫҫӗ, пул,ӑсем, кӗркуннехи шӑна- 
пӑвансем пек, тӗрлӗ сасӑсемпе нӑйласа ирте-ирте 
кайаҫҫӗ. Ав, инҫе мар, малта, тайга вӑрманӗ, унта 
кӗрсен Макар хӑтӑлат. Ҫавӑнпа вӑл лашине, йу- 
лашки вӑйне хурса, хистет. Сасартӑк ҫил пек вӗҫ-



се пыракан лаша, малти ури ҫине таканса, ҫамха 
пек пӗтӗрӗнсе анчӗ. Макар, лаши мӑйӗ урлӑ сир- 
пӗнсе, ик-виҫӗ хӑлаҫа кайса ӳкрӗ.

Ш уррисем, ҫавӑнтах тапӑртаттарса ҫитсе, Макара 
ҫавӑрса та илчӗҫ. Анчах М акар вёсене часах па- 
рӑнмарӗ: пёр салтакне сӑмси урлӑ ҫапса йун кӑ- 
ларчӗ, иккӗмёшне ҫӳхе ҫӗртен урипе тапса ӑнтан 
йачӗ, виҫҫӗмӗшне кӑкӑрӗнчен ҫапса антӑхтарчӗ. 
Тӑваттӑмӗшне те ҫапма тӑнӑччӗ, анчах ӗлкӗрей- 
мерӗ, леш, пӗтӗм вӑйӗпе ахлатса, Макара тӑнлав- 
ран пӑшал кучӗпе ҫапрӗ. Вара Макар, вӑкӑр пек 
мӗкӗрсе, ҫӗре часӑлса ӳкрӗ. Унӑн тӑнӗ ҫухалчӗ...

III
Ҫав тери витӗрӗн шӑнса, сивӗ тытнӑ пек пӗтӗм 

ӳт-пӗвӗпе чӗтресе сике пуҫласан тин, М акар тӑ- 
на кӗчӗ. Вӑл, куҫне уҫса, пуҫне ҫӗклесе пӑхрӗ. 
Йӗри-тавра хӑйне тытнӑ салтаксем кӑшкӑраш сатӑ- 
нине курчӗ. Кӑкӑрӗ ҫинче тем пысӑкӗш пӑр ка- 
тӑкӗ выртат. Мӗн пулнине М акар хӑй те ӑнланса 
илеймест. Кӑшт шухӑша кайса выртсан-выртсан 
тин М акар хайар сассипе:

—  Кайӑр кунтан! Есӗр мана шӑнтса вӗлерес 
тетӗр-им! — кӑшкӑрса, кӑкӑрӗ ҫинчи пӑр татӑкне 
айккинеле сирпӗтсе йачӗ. Унтан хӑй сиксе тӑрса 
ларчӗ. Тӑнлавӗ, ҫӗҫӗпе чикнӗ пек, йӑш-йӑш чикет. 
Хыпаласа пӑхрӗ,— чӑмӑрпысӑкӗш мӑкӑ;ь сиксе тухнӑ.

—  Ха-ха-ха! Хӗрлӗ куштанӑн ӑнӗ кӗчӗ, —  ахӑлтат- 
са кулса йачӗҫ салтаксем.

М акар тин ӑнланса илчӗ —  ӑна шуррисен салта- 
кӗ пуҫӗнчен пӑшал кучӗпе ҫапса ӑнтан йанӑмӗн. 
Халӗ вёсем Макара йала илсе килнӗ те, ӑннекӳр- 
тесшӗн, кӑкӑрӗ ҫине пӑр хурса шӑнтаҫҫӗ.



—  Ах, шуйтансен аллисене ҫитсе лекнӗ вӗт епӗ, 
ухмах. Мӗнле хӑтӑлас? Мана вёлернипе вёсем ни- 
мӗн усӑ та курас ҫук та, анчах отрйад.. Отрйада 
шел. Унта пилӗкҫӗр ҫын ытла. Вёсем выҫӑ. Л а
чака ункинчен тухма ҫул пӗлмеҫҫӗ, —  шухӑшласа 
илчё Макар. Унтан ури  ҫине майӗпе тӑчӗ.

—  Ана кӗрсе ҫитрӗ. Мӗн тӑватӑр ӗнтӗунпа ма- 
лашне? — терӗ пӗр урлӑ мӑйӑхлӑ, ҫара йанахлӑ 
салтак, Макар ҫине кӑтартса.

—  Халех штаба леҫес. Унта его высокороди, 
мӗн кирлине ыйтса тӗпчесен, ӑҫта хумалине кӑ- 
тартса парӗ,— терӗ шӗвӗр сӑмсалӑ фелдфебӗл.

Ҫара йанахлӑ салтакпа фелдфебӗл иккӗшӗ те 
пӗр сӑнлӑ. Ун пек, пӗр тӑван пулсан та, капла 
пёр пек пулас ҫук. Вӗсене ҫак йенчен ҫеҫ уйӑр- 
ма пулат: пӗрин хулпуҫҫийӗсем ҫинче рйадовой 
салтак погонӗсем, тепри фелдфебӗл погонӗсем 
ҫакнӑ.

—  Мӗн чухлӗ тӗпчесен те, епӗ сире пӗр сӑ- 
мах та калас ҫук. Анчах чӑтма йӑвӑр. Мӗнле хӑ- 
тӑлас? Ну, Макар Куҫмич, пӗрре вёсен аллине лек- 
рӗн-тӗк,— виличчен тӳс. Вӗлерсен те пӗр сӑмах 
тӗрӗссине ан кала. Есӗ вӗт хӑвӑншӑн вилместӗн—  
пӗтӗм отрйадшӑн. Унта пилӗк ҫӗр ҫын, вӗсем ла- 
чакаран тухма ҫул пӗлмеҫҫӗ,— каллех шухӑшласа 
илчӗ Макар.

—  Ӑна хиртенех илсе килмеле марччӗ. Ҫавӑн- 
тах вӗлерсе хӑвармалаччӗ. Халӗ ҫӳре ӗнтӗ ун хы- 
ҫӗнчен сыхласа,— тесе, вӑрҫса илчӗ виҫҫӗмӗш 
салтак.

— Йулташсем, есӗр мана штаба илсе кайич- 
чен, ҫитерсе тӑрантарсан питӗ аван лулӗччӗ. Ту- 
тӑ хырӑмпа калаҫма авантар^х. Кпӗ выҫӑ. Виҫҫӗ-

м ӗш  кун  ӗн т ӗ  ҫ и и е н ,— т е р ӗ  М акар хул л ен , кӑш т  
йӑлГшнӑ п ек  пулса.

—  М олча*! Ӑ ҫтан  еп ӗр  сан й ул т а ш у  пулатпӑр?  
Е с ӗ р  в ӗ т  Р а ҫ ҫ е й е  сутн ӑ. А н ч ӑк  ҫ у р и ! -с ӑ н ч ӑ р т и  
йӑтӑ п ек  х а р  к ӑш к ӑр са п ӑр ахр с ф ел д ф еб ёл .

—  Е с ё а и  ҫи л л ен -х а  е п ӗ  сн р е  .й у л т а ш с е м ' т ен ӗ-  
ш ӗ н .И ӑ н ӑ ш  каларӑм . Т ӗр ӗс , си р ӗн п е  еп ӗ р  й ул- 
таш лӑ пулма п ултарайм астпӑр , е с ё р  капиталиссем - 
ш ён  к ӗр еш ет ӗ р , еп ёр  ёҫхал ӑхӗп е х р есч ен с ем ш ӗн , 
г о с п о д и н  ф сл д ф еб ӗл . Ҫ апах та е с ӗ р  м аиа, выҫӑ 
хы рӑм па м ар, ҫ н т е р с е  тӑран тарса в ӗл ер м с ти в ӗҫ-  
лё, са к к у н  ҫ а п л а т е р ё  М ак ар , кӑш т мӑш кӑланӑ  
п ек  пулса.

—  М ол ч а*! М ан п а к ал аҫм а-и -ха  е с ӗ ?  Е п ӗ  кам?  
Е с ӗ  ӑна п ӗл етн н ?—-каллех, у р и н е  тап са , тулхӑрчӗ  
ф ел д ф еб ӗл .

—  Х а-ха  ха! П ёл етӗп  е с ӗ  к а м н е, К олчак йӑт- 
т и ,— у х м а х а  й ер н ӗ  п ек  ахӑлтатса к ул са  йачӗ М акар.

— _ П а р а с  п ӗр ер  татӑк  ҫӑк ӑр . А н  ти в , ҫн тӗр . 
У н ш ӑн  ҫы лӑх п улм ӗ. И еп л е п ул сан  та, ҫы н  в ӗт  вӑл, 
й ӑгӑ  м ар,— т е р ё  ҫара йанахлӑ салтак.

Ф ел д ф ебӗл , ним  тӑнайман й е н н е , м ӑй ӑхн е ҫӑвар- 
н е  хы п са чӑм лам а п уҫл ар ӗ .

—  П арӑр  еп п и н  йӑтта п ӗр ер  тагӑк . Ҫ и т ӗ р  ге, 
у н т а н  х а л ех  ш таба  и л се п ы рӑр . Е п ӗ , малтан кай- 
са , е г о  в ы с о к о р о д и и е  си ст ер ем . Х а тӗр л есе  тӑтӑр. 
У -у ...  С волӑч!— ф ел д ф еб ӗл  хМакар ҫи н е  усал  ку- 
ҫ ӗ с е м п е  ҫав ӑр ӑн са  п ӑ х р ӗ  т е  ш таб  й сн н ел е вас-  
каса у г р ӗ .

Ҫ ара й анахлӑ салтак  хӑйбн  сӑран  сум к и н ч ен  
п ӗр  пы сӑк чӗлӗ ы раш  ҫӑ к ӑ р ё  кӑларса М акара  
пачё.



М акар, ҫӑкӑр чёллнне илсе, та в т у р ӗ . У нтан  
и у ҫн е  т а й р ё  те . ҫӑ в а р  тул л н  ҫы р та-ҫы р та, чӑмла 
п уҫл арё...

Ҫ и й ӗсе н е  акалчан ш и н ел ӗсем , п у ҫ ё с е н е  ф р а н 
ц у з  к а р гу сӗсем , у р и с е н с  аи ер и к ӑ  п уш м ак ӗссм  тӑ- 
хӑннӑ и к ё  салтак , М акар ҫи н е  капкӑна л ек н ӗ  каш - 
к ар  ҫи н е  пахнӑ п ек , пал тн п ӗ ҫӑкӑр к авл ен и н е  
усал  к у ҫёсе м п е  п ӑхса , аллисенчи  п ӑш алӗсен е х а -  
т ӗр  ты тса тӑр аҫҫё. М ак ар , тар ас т е с е , кӑш т ҫеҫ  
вы рӑн ён чен  хуск ал сан ах , х а л ех  п е р с е  й е  чиксе  
пӑрахм а х а т ё р . М акара ҫӑк ӑр  панӑ в и ҫ ҫ ӗ м ӗ ш  сал- 
так ё л еш сем  иск м ар, вӑл у н  ҫ и н е  ӑш ӑ  к у ҫӗсем -  
пе п ӑха-п ӑха  илет. П ӑхнӑ м ай сылтӑм к у ҫн с  кӑш т  
х ӗсе т , паш алу пек хулӑм  т у г и с е н е  йӑл култара*...

М акар ҫара йанаха к у ҫ ӗ с е н е  и л м есёр  пӑхлт. .Т е  
х ӗ р х е н с т  к  у  м ана К ол чак  й ӑтти , т е  ыӑш кӑласа  
к ул а*“, — т е с е  ш ухӑш лаТ вӑл х ӑ й  ӑш ӗн ч е.

—  Е й! Ты ткӑна л ек и н н е и л с ек н л ӗр  хӑв ӑр тр ах!—  
п ы р ё т ёп и е  хы р тар са кӑш кӑрчӗ ф ел д ф еб ёл  ш таб  
ум ӗн ч ен .

—  Н у , ҫ и с е  тӑран тӑн  пу%  Т ӑ р . А *а. у т  ман 
хы ҫр ан ,— т е р ӗ  ҫар а  йанах М акара.

—  Т ав тап уҫ, йулташ . А х , каллех йӑнӑш  кала* 
рӑм . К аҫар , г о с п о д и н  салтак,— т е с е  у р и  ҫи н е  тӑчб  
М акар.

—  М ана йулташ  т е с е н  т е  пыраТ. Епӗ ф ел д ф е
б ёл  п ек  д о б р о в о л ё п  м ар, м о б и л н зов ӑн н ӑй , рйа- 
д о в о й  салтак  ҫ е ҫ ,—  о тп ет л ер ӗ  т е  салтак  ш т а б й е н -  
неле утр ё.

М акар, ним  ч ӗн м есӗр , п у ҫ н е  ч н к се , ҫара йанах  
х ы ҫӗн ч ен  утӑм л ар ё. М акарӑн  ик  ай ак к и н ч е икӗ  
салтак, н и ҫҫӗм ӗш ё хы ҫалга п ӑш асен е М ак ар  й ен -  
п ел е ты т са , пы раТ

—  Малтан епӗ камне, хӑш партизан отрйадӗнче 
пулнине ыйтса тӗпчӗҫ. Епӗ пёр сӑмах та каламӑп. 
Вара... Вара мана йе персе, йе штыкпа чиксе, йе 
йупа^ ҫине ҫакса вӗлерӗҫ. У н т а н .. Унтан ман ӳте 
выл,ӑх вилли пек анкартисем хыҫне кӑларса пӑ- 
рахӗҫ... Ҫапла мана йӑтӑсем, кашкӑрсем.^ҫӑхан- 
сем, татӑкӑн-татӑкӑн ҫӑлса, ҫисе пӗтерӗҫ. Йулаш- 
кинчен шӑмӑсем ҫеҫ, ӑҫта пӑхнӑ, унта йӑванса 
выртӗҫ. Ех, вилӗм. Мӗн вӑл вилӗм? Маншӑн ним 
те мар. Епӗ вилӗп те пӗтӗп. Нимӗн те пӗлмӗп, 
илтмен, курман. Анчах отрйада шел. Унта пи- 
лёк ҫӗр ҫын ытла. Вёсем лачака ункинчен тух- 
ма ҫул пӗлмеҫҫӗ. Выҫӑ...

Ҫапла Макар тарӑн шухӑша путса утат. Вӑл 
вилӗмрен хӑрамаст. Унӑн пӗтӗм шухӑшӗ те от
рйад ҫинчен. Май пулсан, вӑл халех ҫак хӑйне 
сыхласа пыракан салтаксене виҫҫӗшне виҫӗ ҫӗре 
ҫапса йӑвантарӗччӗ те отрйад патне чупӗччӗ. Ан
чах салтаксем пӑшалӗсене тӗллесех пыраҫҫӗ. Вё
сен хӑрушӑ штык вӗҫӗсене кура, Макар каллех, 
пуҫне лашт чиксе, ункӑ пек ҫавӑрӑнса илнӗ виҫӗ 
салтак хушшинче пырат.

I V
Ш уррисен штабӗ мечётпе йунашар ларакан 

мулла ҫуртӗнче. Алӑкран кӗрсенех пӗр пысӑк пӳ- 
лӗм. Пӳлём вӑта ҫӗрӗнче ҫаврака сӗтел; сӗтел йӗ- 
ри-тавра хыҫлӑ тенкелсем. Ҫтена ҫумӗнче диван 
ларат. Ҫав диван ҫинче, пуҫне ҫӳлеле каҫӑртса, 
ҫӑварне пирус хыпса, йанахне сухал сӑрма пуҫ- 
ланӑ ҫамрӑк прапӑршчик ларат. Ун умёнче, кӑ- 
кӑрне малала каҫӑртса, пуҫне тӗве пек ҫӳлеле ҫӗк- 
лесе, фелдфебӗл тӑрат. Вӑл хӑйӗн начад,никне 

Макара тытса пыни синчен- мухтанарах каласа 
парат:

— Пӗччен тӑватӑ ҫынна парӑнасшӑн мар, вашӗ 
благороди. Пуҫӗнчен пӑшал кучӗпе ҫапсан тин 
парӑнчӗ...

—  Молодец! Сана уншӑн хӗрес памала тӑвӑп,—  
мухтат прапӑршчик фелдфебӗле.

Фелдфебӗл, маччана ҫитсе лекес пек, ҫӳлеле 
туртӑнат.

Макара илсе кӗчӗҫ. Прапӑршчик ун ҫине, ури 
тупанӗсенчен пуҫласа пуҫ тӳпине ҫитичченех, пӑх- 
са тухрӗ те кӑвас икерчи пек тутисене кӑшт кул- 
таран пек турӗ.

—  Хе-хе-хе!—Есӗ пулатни-ха вӑл Ш четинкин 
бандит отрйачӗн разведчикӗ?

Макар кӑшт шухӑша кайса тӑчӗ.
—  Пӗлетним? Пӗлсен, ыйтма та кирлӗ мар,—  

терё Макар, прапӑршчик куҫӗсенчен шӑтарас пек 
пӑхса.

—  Лайӑх. Пит лайӑх. Анчах есӗ ан хӑра. Тӳр- 
рипе каласан, епӗ сана нимӗн те тӑвас ҫук. Ха- 
лех ирӗке йарӑп. Анчах епӗ мӗн ыйтнине пурне 
те ним суймасӑр каласа пар. Йурат-и?..

Макар прапӑршчике хӑйӗн пуҫланӑ сӑмахӗсене 
каласа пӗтерме памарӗ.

—  Епӗ санран ирӗк ыйтмастӑп. Ыйтсан та, есӗ 
мана ӑна парас ҫук. Епӗр ирӗке сирӗнтен хамӑр 
алӑсемпе вӑйпа туртса илесшӗн. Пӗр хамшӑн ан
чах мар,— пӗтӗм Раҫҫейри, Ҫӗпӗрти, Украинӑри, 
Кавказри рабочисемпе хресченсемшӗн,— терӗ вӑл 
прапӑршчик сӑмахне татса.

—  Сирӗн отрйад ӑҫта, хӑш вырӑнта тӑрат? Ка
ла тӳррипе,—  ыйтрӗ прапӑршчик.

—  Ха-ха-ха! Ӑҫта? Ҫӗрпе пӗлӗт хуш ш инче,— 
кулса йачӗ Макар.

Халӗ ҫеҫ тилӗ пек йӑпӑлтатса калаҫакан пра- 
пӑршчик сасартӑках ҫиленсе ӳкрӗ.

— Ах, мерзавӗц. Есӗ манпа—офицерпе— чи- 
перрӗн калаҫасшӑн мари-ха. Епӗ сана калаҫтарӑп. 
Калаҫмасан, чӗлхӳне касса илӗп. Тирне чӗрӗле сӗ- 
вӗп. Кала,— хӑш вырӑнта тӑрат сирӗн отрйад?—  
тӳсеймесӗр ури ҫине сиксе тӑчӗ вӑл.

—  Епӗ сан аллунта, мӗн тӑвас тетӗн, ҫавна ту- 
ма пултаратӑн. Епӗ санран каҫару ыйтмастӑп. О т
рйад ӑҫта тӑнине каларӑм: ҫӗрпе пӗлӗт хуш ш ин
че,— терё Макар.

—  Илсе тухса кайӑр йӑтта. Куҫ умӗнчех мӑш- 
кӑлат,— фелдфебӗл ҫине пӑхса кӑшкӑрчӗ прапӑр- 
шчик.

—  Так точнӑ. Итлетӗп, вашӗ благороди. Анчах 
ӑҫта хурас? Мӗн тӑвас унпа?

Фелдфебёл, урисене шартлаттарса ҫыпӑҫтарса, 
мӑйне^прапӑршчик йеннеле кӑркка пек чӑсрӗ.

—  Ӑҫта хурассине, мӗн тӑвассине пӗлместӗн-им? 
Ех, сволӑч. Есӗр ҫак бандит пек ҫирӗп пулсан, 
епӗр вӗсене тахҫанах ҫӗнтернӗ пулӑттӑмӑр. Ш кур- 
никсем ҫеҫ есӗр. Хӑвӑрӑн тирӗрсене ҫеҫ сых- 
ласшӑн есӗр. Ҫветуй вырӑс Раҫҫейӗшӗн ним чух- 
лӗ тӑрӑшмастӑр. Мӗншӗн сӗтӗрсе килтӗр есӗр ӑна 
ман пата? Унӑн кашкӑр сӑнне кӑтартма-и?

—  Ан хӑра, прапӑршчик, епӗ кашкӑр мар, чӑн- 
чӑн партизан. Бандит йатне мана ан пар, ху ҫи- 
не ил ,—терё Макар, прапӑршчика пӳлсе...

— Так точна, пёлетёп, вашё благороди, ӑҫта ху- 
малине. Ахал) ҫеҫ ыйтрӑм,— терё фелдфебёл.

—  Пёлетён пулсан мӗн ыйтса тӑратӑн тата.

Марш. Халех илсе тухса кай. Ӳлёмрен кун пек- 
кисене ман пата ан илсе килнӗ пултӑр. Илтрён-и?

—  Так точна, илтрём. Ш агом марш, ман хыҫ- 
ран, —  команда пачё фелдфебёл, Макар ҫине 
пӑхса...

Ш ӑп ҫав вӑхӑтра:
—  Смир-нӑ-ӑ!—командӑ йантраса кайрӗ урамра. 

Ҫавӑнтах:
—  Здорово, орлы!
— Здравия желаем,— йӑтӑла вӗрсе йачӗҫ сал- 

таксем.
— Стой! Ан илсе тух. Кӑпитан М оги^никӑв 

килет. Вӑл калаҫса пӑхтӑр-ха тата унпа, —  терӗ 
прапӑршчик, фелдфебӗле чарса...

Сарӑ алӑк йар уҫӑлчӗ. Упа пек мӑнтӑр, кӗске 
мӑйлӑ, лутра, хырнӑ йанахлӑ, хӗрлӗ сӑнлӑ кӑпитан 
Могил>никӑв пырса кӗчӗ.

—  Смирнӑ!.. кӑпитан умне хӑвӑрт утса пырса 
рапӑрт пачӗ прапӑршчик.

—  Здравствуйте!
—  Хав-хав-хав!—  харӑе ахӑрса йачӗҫ штабри 

салтаксем.
—  Кӑпитан, тӗпелеле иртсе, Макар ҫине ча- 

лӑшшӑн пӑхрӗ:
—  Ку кам? Мӗнле ҫӗтӗк-ҫурӑк?
—  Тыткӑна лекнӗ бандит, господин кӑпитан,— 

пӗлтерчӗ прапӑршчик.
—  Ех-е-е!.. лекрӗн-им, голубчик... Ыйтса пӗл- 

тӗр-и? Мӗн калаҫат? Хӑш бандӑ отрйадӗнчен?
—  Ыйтса пӗлесшӗн пулгӑм та, калаҫасшӑн мар. 

Куҫ умӗнчех мӑшкӑлат, господин кӑпитан,— терӗ 
прапӑршчик.

—  Мӑшкӑлат? Ах! сволӑч.— Ёсӗ вырас офице- 
рӗнчен кулма-и-хг... Ак сана!— пӗтӗм вӑйӗпе Ма- 
карӑн йанах шӑмминчен чышрӗ кӑпитан.

Макар шӑлӗсене шарт ҫыртрӗ. Сасартӑк ҫырт- 
нипе, чӗлхине ыраттарчӗ пулас, ҫӑварне аллипе 
тытса, сурчӑкне шалала ӗмсе илчӗ. Тӳсеймерӗ 
Макар. Аллине чӑмӑртаса, кӑпитан ҫине сӑмси 
тӑрӑх пӑхса илчӗ те:— Кучченеҫе хирӗҫ— кучченеҫ. 
Ме, тыт! тесе, мӑлатук пек чӑмӑрне кӑпитанӑн 
лапчӑкрах сӑмси урлӑ хучӗ. Капитан, аллисемпе 
питне хупласа, диван ҫине кайса ларчӗ. Ҫавӑн- 
тах йанаххи тӑрӑх йун йухса анса, урайне тумла 
пуҫларӗ.

Прапӑршчик, васкаса, наганне туртса кӑларчӗ. 
М акар ҫине тӗллерӗ. Анчах пербе ӗлкӗреймерӗ, 
ҫав вӑхӑтрах тепӗр пӳлӗмрен такана пек сарлака 
хырӑмлӑ мулла, чупса тухса, прапӑршчик умне 
пырса тӑчӗ:

—  Господин офицер. Господин, дома убивать 
нельзя. Крех большой. Улица можно убивать... 
Кровь, пол мараешь. После жить не хорошо. 
Больш евик пахнит будет...— терё.

—  Фу, сволӑч, Турӑ качакисен кӗтӳҫи. Кан- 
сӗрлесе ҫӳретӗн,— вӑрҫса тӑкрӗ прапӑршчик мул- 
лана.

Капитан, йунлӑ сӑмси-ҫӑварне тутӑрпа шӑлса, 
хушу пачӗ:

—  Малтан шомпӑлпа ҫирӗм пилӗк хут ҫапӑр. 
Унтан пӑрлӑ нӳхрепе хупса лартӑр. ЬГгла хайар, 
кӑшт йӑвашлантӑр. Вӗлерме ӗлкӗрӗпӗр. Малтан 
отрйачӗ ӑҫта тӑнине каласа патӑр. Каламасан, тир- 
не йӗппе сӗвӗпӗр. Илтрӗр-и?..

—  Так точнӑ, илтрӗм, господин капитан,—терё 
прапӑршчик.

— Хушнисене халех ӗҫе кӳрг. Каҫхине ҫӗнӗ- 
рен ыйтса тӗпчӗпӗр. Епӗ канам-ха кӑшт,— капи
тан тепӗр пӳлӗме кӗрсе кайрӗ.

— Фелдфебӗл, илтрӗн-и господин кӑпитан мӗн 
каланине? Марш. Халех илсе тухса кай, —  терӗ 
прапӑршчик фелдфебӗле.

Макар прапӑршчик ҫине арӑслан пек сивӗ ку- 
ҫӗсемпе ҫавӑрӑнса пӑхрӗ те, ним чӗнмесӗр, фелд- 
фебӗл хыҫӗнчен утса тухрӗ. Ун хыҫӗнчен виҫӗ 
салтак утрӗҫ. Пӳлӗм пушанса йулчӗ.

V
Вӑхӑт кӑнтӑрлахи апат тёлӗ. Йалта автансем 

авӑтаҫҫӗ, хурсем какӑлтатаҫҫӗ. Каратӗлни отрйа- 
тӑн салгакӗсем, котолоксене шӑнкӑртаттарса, урам 
варринче ларакан кухН)ӑ патне чупаҫҫӗ. Ҫӑмӑр 
чарӑнмаст, вӑл майёпен йӑслат...

Килкарти ӑшне тухса нӳхреп умне ҫитсен, фелд* 
фебӗл Макара чарчӗ.

—  Стой! Смирнӑ! Антар йӗмне. Вырт ҫакӑн- 
та,— пӳрнипе ҫӗреле чӑсса кӑтартрӗ.

—  Вӑйу ҫитсен, ангар та вырттар. Хам йӗме 
хам антарсах, сана хӗнеттерме ухмаха йермен-ха 
епӗ,— терё Макар ҫиллӗн.

—  Е-е-е-е... есӗ мана— начальнике— пӑхӑнасшӑн 
мари-ха .. Епӗ сана пӑхӑнтарӑп,— хайаррӑн ахӑрса, 
пилӗк ҫинчи кӗске пӑшалне йарса тытрӗ фелд- 
фебӗл...

—  Есӗ маншӑн начал,ник мар, —  тӑшман. Акӑ 
ҫак кӑвак шинелсемшӗн ҫеҫ нача^ник есӗ.

Салтаксем ҫавӑнтах, Макара ҫавӑрса тытса. йӗм- 
не антарса выргарасшӑн пулчӗҫ. Макар чылайч 
чен выртасшӑн мар пулса кӗрешрӗ. Кёрешсен- 
кӗрешсен, ывӑнчӗ пулас, лӑпланчӗ. Вара ӑна ҫӗре 
чӑсса выртарчӗҫ Унтан пӗр салтакӗ урисем ҫине, 
тепри ӗнси ҫине улӑхса ларчӗ.

— Ну, Бабуш кин , кӑлар шомпӑлна. Ҫап ҫирӗм 
пиллӗк. Асту, ан шелле. Шеллесен хӑна лекӗ,—  
терӗ фелдфебӗл пӗр салтакне.
. г— Ну, б0Л)Шевик, чӑт, чӑтсан утаман пулӑн,— 
хайар сассипе кӑшкӑрса, аллинчи шомпӑлне ӳке- 
рем пек турӗ салтак. Анчах хӑй ҫавӑнтах, Макар 
пуҫӗ тӗлне шомпӑлне илме пӗшкӗнсе: —  Есӗ ан 
хӑра, йулташ. Епӗ хытӑ ҫапмӑп. Анчах епӗ ҫап- 
массерен ыратнӑ пек туса хайаррӑн кӑшкӑр, — 
тесе хӑлхинчен систерчӗ.

—  Вара, ку хамӑр ҫын вӗт. Капла хӑтӑлма та 
майсем пур,— тесе шухӑшларӗ Макар.

Ҫара йанахлӑ салтак тепӗо хут: —  Ну, чӑт. 
П ӗрре .. .  Иккӗ... Виҫҫӗ... чӑстарса суса, Макарӑн 
ҫара ӳчӗ ҫине шомпӑлне ӳкерет. Макар, ӳчӗ ҫумне 
шомпӑл ҫитсе тивмессерен, качака пек ҫухӑра- 
ҫухӑра йарат.

Фелдфебӗл айаккинчен пӑхса тӑрат. Савӑннипе 
вӑл: — Е е-е... пӑхӑнӑн-и! шӑлне шатӑртагтарат.

Макарӑн урисемпе ёнси ҫинче ларакан салтак
сем, Бабуш кин  шомпӑлне ҫӳлеле ҫӗклесе антар- 
массерен, куҫӗсене мӑч мӑч хупа-хупа илеҫҫӗ.
?-!'.!Ваь^ушкин, пӗтӗм вӑйӗпе ахлатса ҫапнӑ пек:—  
Вуннӑ... вунпилӗк... ҫирӗм... йарӑнтарса шутлат...

Ҫапла Макара, ҫирӗм пилёк хут шомпӑлпа ҫап- 
нӑ хыҫҫӑн, пӑрлӑ нӳхрепе пӑрахса, питӗрсе илчӗ 
фёлдфебӗл.

—  Бабуш кин, есе хурал тар. Епӗр апатланса 
килер. Унтан есӗ кайӑн. Асгу, ая тарг. Хытӑ 
сыхла...

— Итлетёп, господин фелдфебёл, —  аллине 
картус сӑмси ҫумне тытса чеҫ паче Бабушкин.

Фелдфебӗлпе салтаксем пурте апата кайрӗҫ. 
Нӳхреп лаҫҫи умёнче Бабуш кин пӗччен ҫеҫ тӑрса 
йулчӗ. Нӳхрепре тӗттӗм, нӳрлӗ, сивӗ. Урисем 
айӗнче пӑр, ҫӗрӗк шӑрши.

—  Шӑнтӑн пул,, йулташ?— илтрӗ Макар сасар- 
тӑк Бабуш кин сассине.

—  Шӑнасса пит шӑнман та, ҫапах сивӗ... Мӗк- 
шӗн есё мана ийулташ“тесе чӗнетӗн? Епӗ саншӑн 
ӑҫтан йулташ пулам. Епӗр вӗт иксӗмӗр— тӑшман- 
сем,— терё Макар шалтан...

—  Ех, йулташ. Есӗ мана каратӗлни отрйадра 
тӑнӑшӑн тӑшман тесе шутлатӑн пул>. Ҫук, йулташ. 
Епӗ те сан пекех ҫын. Мана та хам ирӗкпе мар, 
вӑйпӑ тытса килсе, салтак шинелӗ тӑхӑнтарчӗҫ те 
алла пӑшал пачӗҫ. Хале ӗнтӗ хам пекех ӗҫлекен- 
семпе хресченсене пӑшалпа персе, штыкпа чиксе 
вӗлерме, шомпӑлпа ҫапма хушаҫҫӗ. Хушнине ит- 
лемесен. хама вилӗм сӗнеҫҫӗ. Такҫанах тарма шу- 
хӑш тытнӑ, анчах нимпе те май тупаймастӑп. Пӗр 
епӗ ҫеҫ мар кунта. Ман пеккисем татах та пур. 
Доброволӗцсемпе хугшӑнтарса йанӑ та, ҫапкалан- 
са ҫӳретпӗр,—тесе хурлӑхлӑ сӑмахне пӗтерчӗ Б а 
буш кин.

—  Суймаст-ши ку тӑшман. Йӑпӑлтатса калаҫса, 
отрйад ӑҫта тӑнине вӗлесшӗн мар-ши. Ҫук, апла 
тесен— ҫӑкӑр пачӗ, шомпӑлпа ыраттармасӑр ҫап- 
рӗ. Тӗрӗс. Вӑйпа салтака тытса килнӗ хресчен 
ывӑлӗ пулмала,— тесе шухӑшларӗ Макар.

Ҫав вӑхӑтра фетдфебӗл сасси йантӑраса кайрӗ:
—  Молчат. Мёншӗн тӑшманпа калаҫатӑн. Кам 

хушрӗ сана? Ҫавӑнтах тата: О й !—кӑшкӑрса пӗр 
ҫын пӗвӗ ҫӗре лаплатса ӳкрӗ.

Нумайах та вӑхӑт иртмерӗ, ҫӑра шӑлтӑр-шал- 
тӑр турӗ. Унтан нӳхреп хупӑлчи хӑвӑрт уҫӑлчӗ.

—  Гух нӳхрепрен!— кӑшкӑрчӗ фелдфебёл ул- 
шӑннӑ сассипе.

Макар, нӳхрепрен пуҫне кӑларсанах, инҫе те 
мар пёр салтак йун йухтарса ййванса выртнине 
курчӗ.— Ах, тӑшман! Ван,ушкина вёлернё вёт ку,—  
шухӑшларӗ вӑл, йӗри-тавра ҫавӑрӑнкаласа пӑхса.

V I
Кӗрхи ҫӑмӑр йӑслама чарӑнмаст. Хутран-сигрен 

йалта ӳсӗр салтаксем йурлани илтӗнет: 
Большевики—лодыри—
Всю Россию продали...

— Халех тыгкӑна лекнине илсе килёр. Ж ива,— 
кӑшкӑрчӗ штабран прапӑршчик.

—  Халех, вашӗ благороди;— сасй пачё фелдфе- 
бёл. Унтан, Макар ҫине пӑхса: —  Смирнӑ. Ата, 
у г ман умран, — терё.

М акар малтан, ун хыҫӗнчен, наганне аллине 
тытса, фелдфебёл утрё.

Фелдфебёл Макара, штаба мар, урамала хуса 
тухрӗ. Урама тухсан, пӑхат М акар,— хапха тула- 
шӗнче икӗ йӗнерлӗ лаша кӑкарӑнса тӑраҫҫӗ: 
пӗри ҫӳрен, тепри ҫӗлен-хура. Лашасене курсан, 
М акар пӗтӗм пӗвӗпе сиксе ӳ к р ӗ : - Е х ,  пёрин ҫине 
утлзнасчӗ те, вӗҫесчӗ, тесе шухӑшларӗ. Унтан вӑл 
хӑйӗн хыҫӗнчен утакан фелдфебёл ҫине ҫаврӑнса 
пӑхма ҫеҫ пуҫне пӑрнӑччӗ, сасартӑк:
26



—  Живӑ, утлан ҫак лаша ҫине! — хушрӗ фелд
фебёл, ҫӳрен лаша ҫине наганпа чӑсса кӑтартса.

Макар пёр самантрах лаши ҫине партизанла 
сиксе утланса, чёлпёрёнчен йарса тытрё.

— Ну, бо^ш евик, тарса хӑтӑлсан, сан телей. 
Хӑтӑлаймасан, хӑна ху ӳпкеле,— терё фелдфебёл, 
хура лаша ҫине утланма хатёрленсе.

Макар пӗрре хӑй утланнӑ лаши ҫине, тепре фелд
фебёл утланакан лаша ҫине пӑхса илчё те:— Аила 
та, капла та пурӗпӗр вилӗм, тен хӑтӑлӑп, — тесе 
шухӑшласа илчё. Вара лашине, партизанла карт 
туртса, урисемпе хёстерсе хучё те, малала ӳпӗнсе, 
чӗлпӗр вӗҫӗпе ҫат ҫапрӗ. Лаши ҫавӑнтах, ҫӗлен 
пек авкаланса, сиккипе малала вӗҫтерчӗ. Макар 
лаша мӑйӗ ҫумне ҫыпҫӑнса выртрӗ.

—  Стой! Ӑҫта таратӑн? Тыт, бо^ш евик тарат!— 
кӑшкӑрса йачӗ фелдфебёл. Унтан наган сасси пёр 
вӗҫӗмсӗр йанрама пуҫларӗ. ПуЛ)ӑсем М акар пуҫӗ 
урлӑ, пӑван пек сӗрлесе, ирте-ирте кайаҫҫӗ.

Макарӑн ҫан-ҫурӑмӗ пӗрре шӑнса, тепре вут 
пек пӗҫерсе илет. „Лекмерӗҫ-ха, иртсе кайрӗҫ“ , 
шухӑшлат вӑл, хыҫалала ҫаврӑнса пӑхса. Курат— 
фелдфебёл пӗр пилӗк хӑлаҫ пек ҫеҫ хыҫра лашине 
сиктерсе пырат. Макар, фелдфебӗлтен тарса хӑ- 
тӑласшӑн пулса, лашине урисемпе тапӑрлат, чӗл- 
пӗрӗ вӗҫӗпе ҫапат. Ҫук, фелдфебӗлтен^ нимпе те 
уйӑрӑлса кайма ҫук. Лешӗ ҫавах, хыҫӗнчен^ йул- 
масӑр, пырсан-пырсан наганне кӗрлеттерсе йарат. 
Хӑй ҫаплах: —  Тыт! Тыт! —  кӑшкӑрат . . .

—  Мӗн ухмахланат ку пирӗн фелдфебёл.
— Курмастӑн-им? Авӑ, тыткӑна лекнӗ бандита 

персе вӗлерме йалтан уйала хуса тухат.

—  Е-е... Ха-ха-ха!.. Пӗркун та вӑл ҫапла перне, 
уй тӑрӑх хуса ҫӳресе, персе вӗлерчӗ.

— Хы-хы хы! Иуратат бандитсене вёлерме.
—  Иуратмасӑр, виҫҫӗмӗш ҫул вӗт каратӗлни 

отрйадра тӑрат. Вӗреннӗ ӗнтӗ. Аха^тен мар икӗ 
медал) панӑ. Акӑ, час хӗрес те парӗҫ.

—  Пур йенчен те пултарат. Ҫырӑва ҫеҫ сахал 
пӗлет. Тахҫ- нах офицере тухмала...

Савӑнӑҫлӑ калаҫса тӑрса йулчӗҫ каратёлни от
рйад салтакӗсем.

Макар малтан, ун хыҫӗнчен фелдфебёл йалтан 
уйала тухса кайрӗҫ. Макар ҫавӑрна-ҫавӑрна пӑхат. 
Фелдфебёл ҫывхарнӑ ҫемён ҫывхарат. Наганне 
хай пӗрмай кӗрлеттерет.

Акӑ, йал та курӑнми пулчӗ. Фелдфебёл нага- 
нёнчен пеме чарӑйчӗ. Кам.пӗлет, тен патронӗ са- 
халланчӗ пулӗ, тен урӑх сӑлтав. Макар ӑна пӗл- 
мест.

Макар йулашки хут ҫавӑрӑнса пӑхрӗ. Курат — 
фелдфебёл ҫывӑхах ҫитнӗ:— Персе мар, хӗҫпе кас
са пӑрахасшӑн пул,. Ах, йепле тарса хӑтӑлас, шу- 
хӑшлат вӑл, лашине урисемпе тапӑрласа. Ҫук: 
лаши х^т те темле хистесен те, фелдфебел ла- 
шинчен нимпе те уйӑрӑлаймаст. Макаршӑн вӑл 
пӗр вырӑнтах тапӑртатса тӑнӑ пек туйӑнат. Ҫа- 
вӑнпа та, лаша ҫинчен сиксе анса, ҫуран тарма 
шутласа пӑхат. Анчах тарса хӑтӑлассӑн туйӑн- 
маст. Макар ҫамрӑк-ха. Унӑн пурӑнас, курас, илтес, 
пӗлес килет. Вилес килмест:— Пурӗ пӗр пӗрре. 
Халӗ ӗнтӗ епӗр уй варринче иккӗн ҫеҫ, йе вӑл 
мана, йе епӗ ӑна“, —тесе шухӑшларӗ те вӑл, ла
глине фелдфебел йеннеле пӑрса, кушак пек сикрӗ, 
фелдфебӗлӗн мӑйёнчен ҫавӑрса илсе, лаши ҫин-

чен сӗтӗрсе антарчӗ. Ак, иккӗшӗ ҫӑмха пек айӗн- 
ҫийӗн ҫавӑрӑка пуҫларӗҫ. Пӗрре пӗри, тепре теп- 
ри ҫийеле тухат.

Акӑ, Макар, фелдфебӗле ҫавӑрса ҫапса, ун ҫи- 
не хӑпарса выртрӗ те мӑйӗнчен пӑвма тытӑнчӗ. 
Анчах ҫав вӑхӑтрах фелдфебёл, сасартӑк кӑшкӑр- 
са йарса, М акара хӑй ҫийӗнчен айаккала сирсе 
пэрахрӗ те ури ҫине сиксе тӑчӗ:

—  Ҫывӑха ан кил. Халех персе пӑрахатӑп!—  
кӑшкӑрса йачӗ вӑл, наганӗпе тӗллесе...

Макар, тӑп чарӑнса, йупа пек хыгса кайрӗ .— 
Тинех персе парада^, тесе шутласа илчӗ вӑл.

—  Ха-ха-ха. Ан хӑра. Епё сана перес ҫук. Кил 
кунтала,— терё фелдфебёл савӑнӑҫлӑн кулса. Уа- 
тан наганне чиксе хучӗ. Макар пӗрре хӑранипе, 
гепре савӑннипе мӗн иккенне пӗлмесӗр тӑрат.

—  Мӗн хыгса тӑратӑн тата? Кил ӗнтӗ—тепӗр 
хут чӗнчӗ фелдефбӗл.

Иулашкинчен тин Макар фелдфебӗле сасран 
уйӑрса илчӗ. Вӑл, фелдфебёл мар, Бабуш кин  
пулса тӑчӗ. Вилӗм аллинчен хӑгӑлнипе савӑнса, 
Макарӑн урисем лаштах кайрӗҫ. Вӑл ӳсӗр ҫын 
пек чӗркуҫҫисем ҫине хутланса ларчӗ.

Б абуш кин  Макар умне пырса тӑчӗ:
— Ан хӑра, хӑтӑлтӑмӑр ӗнтӗ. Ме-ха, кӑшт шыв 

ӗҫсе пӑх, ҫӑвару типнӗ пул,,
Макар, шыв ӗҫсе, сывлӑшне ҫавӑрчӗ.
—  Епё ним те ӑнланаймастӑп. Мӗнле пулчӗ-ха 

ку? Епё вӗт сана фелдфебёл тесе, кашни ҫекун- 
дӑрэх вилӗя кӗтсе тарнӑ. ХаЛ)Макарӑн сӑмахӗсем 
таса тухрӗҫ “С„, ЯҪ “ саспаллисем вырӑнне „ Ш “ 
каламарӗ. Вӑл сиксе тӑрса Ва11,ушкина ыталаса 
чуптурӗ.

—  Акӑ, мӗнле пулчӗ. Илтрӗн пулӗ вӗт вӑл ман 
пата пырсаи: „Молчат. Мӗншӗн тӑшманпа кала 
ҫатӑн“, тесе кӑшкӑрнине?

—  Илтрӗм.
— Ҫавӑн чух, йӗри-тавра пӑхатӑп, никам та 

курӑнмаст. Салтаксем шыв илме кайнӑ. Фелдфе
бёл нӳхреп лаҫҫине кӗрсенех, ӑна хырӑмӗнчен 
штыкпа йашлаттартӑм. Унтан, шинелӗпе картусне 
хывса илсе, тумлантӑм. Ак, куратӑн вӗт: епӗ — 
фелдфебёл, есӗ—тыткӑнт лекни,— савӑнӑҫлӑн кулса 
йачӗ Ван,ушкин.

—  Ку лашасене ӑҫтан хатӗрлерӗн?
— Лашасем вӗсем леш кӑпитан М огибникӑвпа 

унӑн адйутанчӗн.
—  Тавтапуҫ сана, йулташ. Есӗ, мана ҫеҫ мар, 

пирӗн пӗтӗм отрйада хӑтартӑн. Унта пилӗк ҫӗр 
ҫын. Вёсем лачака ункинчен тухма ҫул пӗлмеҫҫӗ. 
Выҫӑ. Ку ӗҫшӗн сан йату пролетари кӗрешӗвӗнче 
чаплӑ вырӑн йышӑнса тӑрӗ.

Каллех, пӗрне пӗри ыгаласа илсе, чуптурӗҫ.
—  Ну, йулташ. Ата хӑвӑртрах. Епё отрйадран 

тухни икӗ тавлӑк ҫитрӗ. Унта мана кӗтеҫҫӗ.
Макар, хӑвӑрт утса пырса, лаши ҫине утланса 

ларчӗ. Анчах халӗ ҫеҫ савӑнӑҫлӑ Ван>ушкин пуҫне 
лашт чикнине курчӗ.

—  Ван,ушкин йулташ. Мӗн пулчӗ тага сана? 
Утлан лашуна. Ата, хӑвӑртрах,— кӑшкӑрчӗ Макэр.

—  Ех, йулташ. Есӗ савӑнӑҫлӑ, хӑвӑн ҫывӑх 
йулташусем патне таврӑнатӑн. Анчах епӗ ӑҫта? 
Унта партизансем. Епё каратӗлни отрйад салтакӗ. 
Ман ҫине мӗнле куҫпа пӑхӗҫ вёсем? —  терё Ба
буш ки н  ӳкнӗ сассипе.

—  Ха-ха-ха.. . Мӗнле куҫпа. Ҫаплах, тӳп- 
тӳрӗ куҫпах пӑхӗҫ. Вӗсене епӗ ес кам иккенне 
каласа парсан, сана, айӑплама мар, алӑ ҫинче 
йӑтса ҫӳрӗҫ. Есӗ вӗт каратӗлни отрйада ху ирӗ 
кӳпе мар пынӑ, сана вӑйпа тытса пынӑ.

—  Тӗрӗс, —  терё те лаши ҫине сиксе утланчӗ 
Вабушкин...

Ҫавӑнтах икӗ йуланут, харӑс сиксе, хускалса 
кайрӗҫ.

VII
Макгрпа Бабуш кин, савӑннипе, каҫ пулнине 

те сисмен. Ҫӑмӑр ҫума чарӑннӑ. Тулли уйӑх тӑрӑ 
пӗлӗт ҫине ҫунакан капан пек ҫӗкленет. Ҫӗр тёт- 
тӗмӗ уҫӑла пуҫларӗ.

Икӗ йуланут, лашисене йӑкӑлг-йӑкалт сиктерсе, 
лачака йеннеле пыраҫҫӗ. Сасартӑк инҫе те мар 
йӑвӑррӑн сывласа йӑнӑшакан пӗр сасӑ иттӗнчӗ.

— Тпру!
—  Кам, йӑнӑшат унта?
Макарпа Бабуш кин  лашисене тӑп чарчӗҫ. Са- 

сӑ пӗр вӗҫӗмсӗр ахлатса йӑнӑшат. Вӑл пӗрре 
таҫта инҫетре пек туйӑнат, тепре ҫывӑхра пекех 
илтӗнет.

—  Ҫын сасси ку.
—  Мӗнле ҫын ши вӑл?
—  Ата, ҫитсе пӑхар.
Ҫавӑнтах, лашисене пӑрса, сасӑ йеннеле чуп- 

тарчӗҫ. Нумайах та каймарӗҫ, пӗр ҫын мӗлки 
упаленни курӑнчӗ. Вӑл ури ҫине тӑрасшӑн ҫӗр 
ҫумӗнчен ҫӗкленет те каллех ахлатса йӑванса 
ӳкет.

Макар ҫын патне ҫитсе чарӑнчӗ.

—  Кам есӗ? Мӗн пулнӑ сана?
—  Ой. Е-епӗ... Шчетинкин партизан отрйадӗн- 

чен. Тархасшӑн вӗлерсе хӑварӑр мана, йулташ.
Ҫын, пуҫне ҫӗклесе, мӗскӗнӗн пӑхрӗ.
Макар ҫавӑнтах палларӗ. Вӑл лаши ҫинчен сик

се анчӗ те мӗлке умне чӗркуҫленсе ларчӗ.
—  Фролов, есӗ-им ку?
—  Е-епӗ...шыв ӗҫесчӗ. Ой! ҫунса вилетӗп.
—  Ванюшкин йулташ, пар шывна...
Бабуш кин, лаши ҫинчен сиксе анса, ф^ажкине

хывса пачё. Фролов ф л > а ж к ӑ р и  шыва лӑнкӑртат- 
тарса ӗҫсе йачӗ.

Фролова шуррисен пул>Л)И вилмеле мар лекнӗ,—  
вӑл аманнӑ ҫеҫ. Икӗ тавлӑк вӑл ӑҫтала та пулсан 
кайасшӑн пулса упаленнӗ. Анчах, лаши ҫинчен 
мӗнле ӳкнӗ, ҫав вырӑнтан ниӑҫта та хускалайман, 
мӗншӗн тесен унӑн икӗ ури те аманнӑ пулнӑ. 
Пӗрмай ахлатнипе, сасси тытӑнса ларнӑ. Вутпа 
пёҫернӗ пек, тути-ҫӑварӗсем хӑпаланса тухнӑ. Иун 
нумай йухнипе, сӑнӗ шапшурӑ шуралса йулнӑ. 
Ҫак икӗ тавлӑк хушши ӑна никам та курман, 
сассине те илтмен!

—  Ну, Фролов йулташ. Иксӗмӗр те вилӗм ал- 
линчен ҫӑлӑнтӑмӑр. Отрйад инҫе те мар. Сурану 
йӑвӑр пулсан та, кӑшт тӳс, —  терё Макар, Ф ро
лова лаши ҫурӑмӗ ҫинчи йӗнерӗ ҫине урлӑ вырт- 
тарса.

Ҫавӑнтах йуланутсем уйӑх ҫуги айӗнчен, йӑ- 
вӑҫсем хушшине кӗрсе кайса, курӑнми пулчӗҫ...

VIII
Виҫҫӗмӗш тавлӑк кӗтет ӗнтӗ Ш четинкин, пӗр 

куҫ хупмасӑр, Макарпа Фролов ҫаврӑнса килессе.

Аптӑранӑ йенне вӑл тӗрлӗ май шухӑшласа пӑхат: 
—  Каллех пӗр-пӗр йала лексе, ерех ӗҫсе, хӗрарӑм- 
семпе асса ҫӳрет пулӗ... Ех, сана, Макар... Ҫук 
апла тесен, вӑл хӑй килмесен те, Фроловне йарӗч- 
чӗ. Пӗлет вӗт вӑл отрйад лачака ункинчен тухма 
ҫул тупайманнине, выҫӑ ларнине. Тен карагӗлни 
отрйад аллнне ҫитсе лекрӗҫ-ши... Апла вара кӗт- 
мели те ҫук... Кёнӗ йӗрпе кзйалах тухас пулат. 
Анчах тухма хӑрушӑ. Унта, мӗн каласан та, шур- 
рисем сыхласа тӑраҫҫӗ. Урӑх вырӑнтан тухма ҫул 
пӗлекен ҫын ҫук. Ех, мӗншӗн йатӑм-ха епӗ ӑна.

Щчетинкин каллӗ-маллӗ уткаласа ҫӳрет.
Иӗри-тавра хура вӑрман кашлат. Нӳрлё шӑрш 

сӑмсана ҫурат. Партиззнсем выҫӑ. Ҫимели нимӗн 
те ҫук. Аптӑраса ҫигнипе вӗсем кӗпҫесем тупса 
чӑмлаҫҫӗ. Хӑшӗ-пӗрисем, пилӗкӗмӗш тавлӑк ҫӑкӑр 
хӗлхемӗ хыпса курман пулсан та, пуҫӗсенеусмаҫ- 
ҫӗ. Унта та кунта йурланӑ, ташланӑ сасӑсем 
илтӗнеҫҫӗ:

Ай-ну, мӗн пулчӗ?
Буржуйсен шалҫи тулчӗ...
Пире ирӗклӗх ҫитрӗ...
Емӗрхи нуша пӗтрӗ...

Вӗсем пирвайхи кун ҫеҫ мар капла выҫӑ. Хӑш 
чух кунтан та ытларах выҫӑ ҫӳренӗ. Ҫапах тӳснӗ, 
вилмен. Вёсем Ш четинкин ҫине шанаҫҫӗ: вӑл, кун 
пек йӑвӑрлӑхран ҫеҫ мар, ытлараххинчен те хӑ- 
тарса тухнӑ.

Хӑшӗ-пӗрисем пуҫӗсене уснӑ. Вёсем Ш четинкин 
ҫине сивӗ куҫӗсемпе шанчӑксӑр пӑхаҫҫӗ'.^— Ун 
пирки ҫак лачака ункинче выҫӑ ларатпӑр. Йӑнӑш 
кӗрсе кайнине пӗлсенех кӗнӗ йӗрпе тухмалаччӗ,

тесе пӑшӑлгатса калаҫаҫҫӗ. Кун пек шухӑшлисене 
Ш четинкин куҫӗсенчен пӑхсах пӗлет.

Хӑшӗ-пӗрисем лайӑхрах кӑмпа тупсан, хӑйсем 
ҫимесӗр Ш четинкин патне илсе пырса: —  Ш че
тинкин йулташ, санӑн та хырӑму выҫнӑ пулӗ, ме. 
ҫисе пӑх, тесе сӗнеҫҫӗ.

Ҫук, ун ҫийес шухӑш мар, урӑх. Унӑн, йепле 
майпа ҫул тупса, отрйада лачака ункинчен илсе 
тухас шухӑш. Ҫапах та, кӑмпа параканӑн кӑмӑлне 
хуҫасшӑн мар пулса: —  Тавтапуҫ, йулташ. Хӑвӑн 
ҫимелеччӗ. Епӗ — тутӑ, —  тесе тавтӑват.

Лачака йӗри-тавра унта та кунта разведчиксем 
ҫӳреҫҫӗ. Анчах ниҫтан та тухма ҫул тупаймаҫҫӗ.

Макарпа Фролов пӗтӗмпех ҫухалчӗҫ. Хӑшӗ-пӗ- 
рисем вёсем калле ҫаврӑнса килессине шанми 
пулчӗҫ.

— Епё малала выҫӑ тӳссе пурӑнма пултараймас- 
тӑп ку лачака ункинче. Есӗр хут те мӗн тӑвӑр. 
Епӗ килнӗ йӗрпе калле тухатӑп, —  терӗ Трусӑв, 
Ш четинкин умне лашипе пырса тӑрса.

Ш четинкин Трусӑва урлӑ та тӑрӑх пӑха-пӑха 
илчӗ.

—  Хӑравҫӑ. Иӑвӑрлӑха тӳсме пултараймастӑн. 
Ш курник. Хӑвӑн тирне ҫеҫ сыхласшӑн. Огрйада 
пӑхӑнассу килмесен, кай. Епё сана чармастӑп. 
Анчах... урӑх вара пирӗн отрйада килсе ан хутшӑн. 
Мана хӑравҫӑсем кирлӗ мар. Епӗр Макарпа Ф ро
лов килессе кӗтетпёр-ха.

— Хут те мӗн каласан та, епӗ чарӑнас ҫук ӗнтӗ. 
Шухӑшланӑ, пӗтнӗ, —  тере Трусӑв. Унтан лашине 
отрйад килсе кӗнӗ йёрпе калле сиктерчӗ Трусӑв 
хыҫӗнчен тата ик-виҫе йуланут хускалса кайрӗҫ.

—  Ех, хӑравҫӑсем. Выҫӑ вилесренхӑраса, отрйа
да пӑрахса кайаҫҫӗ. Нумайа тӳснине, сахала 
тӳсеймеҫҫӗ.

—  Вёсен партизанра мар, килӗсенче, арӑмӗсем хы - 
ҫӗнче ҫеҫ выртмала пулнӑ ,— тесе, кулса йулчӗҫ 
паргизансем.

—  Выҫӑ ларсан-ларсан, есӗр те пирӗн хыҫран 
тухӑр ха, — кӑшкӑрса хӑварчӗ Трусӑв.

Нумай та вӑхӑт иртмерӗ, инҫетре —  тра-та-та... 
ух-ух... пӑшал тата пулемег сассисем кӗрлени 
илтӗнчё.

—  Хырӑмсене тӑрантарасшӑн кайса, шуррисен 
капкӑнне ҫитсе лекрӗҫ,— калаҫса илчӗҫ партизансем.

— Тёрӗс. Каратӗлни отрйад пирӗн отрйад тухас- 
са сыхланӑ,—  шухӑшларӗ Ш четинкин та.

Кӑшт тӑрсан, Трусӑвӑн лаши хырӑмӗ айнеле 
ҫавӑрӑннӑ йӗнерпе ҫапкалантарса, аҫа-ҫиҫӗм пек 
сиксе пычӗ.

—  Хӑйне йе вӗлернӗ, йе тыткӑна илнё ӗнтӗ, —  
каллех калаҫса илчӗҫ партизансем...

—  Ҫав кирлӗ. Йӑвӑрлӑхран ан тартӑр ..
Йӑвӑр хуйхӑлӑ ҫӗр ҫутӑлас йенне сулӑнчӗ. Уйӑх

аннӑ ҫӗре шурӑмпуҫ шуралса килчӗ. Ҫӑлтӑр- 
сем, чӳхенсе тӑнӑ ҫӗртех, пӗрерӗн пӗрерӗн сӳне 
пуҫлзрӗҫ.

Ш четинкин малала тӳссе тӑраймарӗ: ӑйӑрне
утланчӗ те лачака тӑрӑх ҫул шырама кайма пуҫ- 
тарӑнчӗ. Шӑп ҫав вӑхӑтра шурӑмпуҫ ҫути айӗн- 
чен йуланутлӑ мӗлкесем курӑьчӗҫ.

—  Макар!..
—  Фролов!..
—  Ҫитрӗҫ

—  Ура-а-аа! —  кӑшкӑрсл хирӗҫ чулаҫҫӗ пар- 
тизансем ..

—  Ура! — кӑшкӑрчӗҫ килекенсем те. —  Ҫул 
тупрӑмӑр Отрйад ҫӑлӑнат...

—  Тавгапуҫ сире, йулташсем. Огрйада лачака 
ункинчен туртса кӑларнӑшӑн сирӗн йатӑрсем 
пролетариатӑн историйӗнче пзллӑ вырӑна ҫырӑ 
нӗҫ, — терӗ Ш етинкин, М а к а р т  Фролоза ытала- 
ытала чуптуса.

—  Пире ҫеҫ мар, акӑ кама пуринчен ытла 
тавту. Вӑл пире вилӗм аллинчен ҫӑлчӗ. Ун ыр- 
лӑхӗпе пирӗн отрйад лачака ункинчен тухӗ, — 
тесе фелдфебӗлле, лумланнӑ Вагҫушкин ҫине кӑ- 
тартрӗ Макар. Унтан ӗҫ йепле пулнине йӗрки йӗр- 
кипе каласа пачӗ. Партизансем Макара, ункӑ 
пек ҫавӑрса илсе, итлерӗҫ. Йулашкинчен Макар 
хӑйӗн сӑмахне ҫапла пӗтерчӗ: —  Тӑвӑр сукмак 
тӑрӑх килетпӗр Сасартӑк лаша кӗҫенни илтӗнчӗ. 
Пӑхатпӑр, —  Фролов лашин пуҫӗ кӑна курӑнат. 
Вӑл сукмакран ҫиме шыраса пӑрӑннӑ та лачакана 
путса ларнӑ. Аран-аран кӑлартӑмӑр. Ман лашана 
каратӗлни салтаксем персе вӗлерчеҫ.

Шурӑмпуҫ сӳнчӗ. Хӗрлӗ хӗвел, йун пек хӗрелсе, 
ҫунса тухрӗ.

Ш четинкин отрйачӗ тӑьӑр сукмак тӑрӑх, хур 
кӗгӗвӗ пек, умлӑн-хыҫлӑн лачака ункинчен тухат.

Ҫав кун ӗнтӗ Ш четинкин отрйачӗпе Могилни- 
кӑвӑн каратӗлни отрйачӗ йулашки хуг тытӑҫрӗҫ. 
Кӑнтӑрла ҫитнӗ ҫӗре Кӑшлав йалне партизансем 
йышӑнчӗҫ. Анчах Могил>никӑвӑн салтакӗсем йал- 
тан тухса кайни курӑнмарӗ. Кӑпитан М оги^ни- 
'кӑвӑн хӑйӗл те йачӗ илтӗнмерӗ. Унтан мечӗт 
картин хапхи ҫумӗнче ҫеҫ ҫакӑн пек приказ йулчӗ: 

П р и к а з к а п и т а н а  М о г и л ь н и к о в а .
В разных частях нашего уезда появились 

организованные шайки бандитов, которые 
состоят исключительно из воров и хулига
нов. Часто нападают на должностных лиц, 
убивают священников, грабят волостные и 
сельские управы; грабят зажиточных кресть
ян, разрушают телеграфную связь, ломают 
железнодорожную линию и пр. .

Для быстрой ликвидации шайки бандитов 
с моим доблестным отрядом выехал я сам.

С сегодняшнего дня объявляю район на 
военном положении. Уничтожить без суда и 
следствия всех, принимающих прямое или 
косвенное участие в шайке бандитов.

Приказываю всем старостам принять меры 
к самому широкому распространению насто
ящего прика а среди населения.

Начальник карательного отряда капитан М о
гильников. 20 сентября 1919 года.

Ҫак приказа Шчетинкин чэрӑнсах вуласа пӑх- 
рё. Унтан вӑл ӑна, хӑйпӑтса илсе, кӑсйине чикрӗ...

Партизансем ҫӑлӑнчӗҫ. Каратӗлни отрйад пӗтрӗ.
Ҫав чаплӑ ӗҫе ӗмӗр хисеплӗн асӑнмалӑх, кайа- 

рахпа Кӑшлаври ӗҫхӗресченӗсем хӑйсен йалӗн 
йатне чаплӑ. партизан огрйачӗн пуҫлӑхӗн йачӗпе 
улӑштарчӗҫ.

Халӗ ӗнтӗ ҫав тутар йалӗ, Кӑшлав мар, Ш ч е 
тинкин йатлӑ.

1930 ҫул
Минуҫинск — Уҫинск.



ВУЛАКАНСЕПЕ
Литҫектӑр сиртен ҫак калавӑн лайӑх 

йенёсемпе ҫитменлӗхёсем ҫинчен тата кё- 
некине пичечглесе кӑларас тёлёгирен мӗнле 
ҫит ченлӗхсем пулни ҫинчен хӑвӑр шухӑшӑра 
тёплён ҫырса пёлтерме ыйтат.

Пирён адрёс: Ш упашкар, Канаш 
урамё, 10, Чӑвашиздат, И леилё ли- 
тературӑ ҫектӑрё.

